
 Резюме

Ушбу мақолада Scopus, PubMed, Science Direct ва бошқа сайтларда қайд этилган,

шунингдек, маҳаллий ва хорижий мақолаларда қайт қилинган охирги ўн йилликдаги (2012 

ва 2022 йиллардаги) илмий манбаларда келтирилган овқатланиш ҳолати ва унинг 

бузилиши натижасида юзага келадиган ўзгаришлар мушоҳада қилинган. Олинган 

натижаларнинг таҳлилидан кўриниб турибдики, аҳолиниинг турли қатламлари орасида 

овқатланиш тартиб ва овқатланиш сифатининг бузилиши, уларнинг таркибидаги 

оқсиллар, ѐғлар, карбонсувлар, минерал ва витаминларнинг издан чиқиши, ўсувчи 

организмда нафақат темир танқислик камқонлик касаллиги ва унинг асоратлари 

натижасида юзага келадиган ўзгаришларнинг издан чиқишига олиб келади. Касалликнинг 

олдини олишда асосан кунлик овқатланиш рациониининг таркибидаги макро ва 

миронутриентларнинг физиологик меъѐрларни таъминлаш орқали амалга ошириш 

манбаларни келтирилган. 

Калит сўзлар. Овқатланиш тартиби,  темир танқислик камқонлик касаллигини, овқат 

таркибидаги макро ва микронутриентлар      

 Резюме

В данной статье рассматриваются изменения, приводимые в результате с нарушениям

пищевой статусе и режима питания, о которых сообщалось в источниках Scopus, Pub 

Med, Science Direct, а также в научных источниках последние десять лет (2012 и 2022 гг.). 

Анализ результатов показывает, что нарушением рациона и питания у различных слоев 

населения, такие как нарушение белков, жиров, углеводов, минеральных веществ и 

витаминов приводит к изменениям в растущем организме не только в результате 

железодефицитной анемии, а также ее осложнений. Основой реализации 

профилактических мероприятий является в основном обеспечением физиологических 

норм макро- и микроэлементов в суточного рационе питания.  

Ключевые слова. Режим питания, железодефицитная анемия, макро- и микроэлементы 

в продуктах питания.  

 Resume

This article reviews the changes resulting from nutritional status and eating regimen reported in

Scopus, Pub Med, Science Direct, and scientific sources over the past ten years (2012 and 2022). 

Analysis of the results shows that a violation of the diet and nutrition in various segments of the 

population, such as a disturbance of proteins, fats, carbohydrates, minerals and vitamins, leads to 

changes in the growing body, not only as a result of iron deficiency anemia, but also its 

complications. The foundation for the implementation of preventive measures is mainly the 

provision of macro- and microelements in a physiologically required level in the daily diet. 

Keywords. Diet, iron deficiency anemia, macro- and microelements in food substances. 

Долзарблиги

 ССТ маълумотларига кўра, темир танқислиги камқонлиги (ТТК) жаҳон аҳолисининг 30%

     дан ортиғи азият чекади, уларнинг аксарияти аѐллар ва болалардир [48]. 

Камқонликнинг тарқалиши кўп жиҳатдан аҳолининг турмуш даражаси, овқатланиши, 

тиббий ѐрдамнинг сифати ва мавжудлигига боғлиқ. Тўғри ташхис қўйиш, жумладан, турли хил 

лаборатор текширувларини ўтказиш ушбу патологияни ўз вақтида аниқлаш ва тегишли 

даволаш усулини танлаш имконини беради. Камқонлик - бу даволаш мумкин бўлган ва 

даволаш керак бўлган ғайритабиий ҳолатлар биридир. ЖССТ маълумотларига кўра, ер юзида 

3,6 миллиард инсонларда латент темир етишмаслиги (ЛТЕ) аниқланади ва 1,8 миллиард 

инсонларда ТТКдан азият чекади [47,48].  

Камқонлик жамоат соғлиғини сақлашни муаммоси бўлиб, жаҳон аҳолисининг саломатлик 

ҳолатига салбий таъсир кўрсатади. Камқонликни глобал тарқалишини баҳолаш учун Жаҳон 

Соғлиқни сақлаш ташкилоти (ЖССТ) кесишган популяцион текширишлар ва интервенцион 

тадқиқотларни ичига олган глобал маълумотлар базасини яратди. Сўнгги йилларда тўпланган 

маълумотлардан фойдаланиб, тахминан 1,6 миллиард инсонлар ѐки жаҳон аҳолисининг деярли 

тўртдан бир қисми камқонликдан азият чекади, бунда энг кенг тарқалганлик мактабгача ѐшдаги 

болалар ва репродуктив ѐшдаги аѐллар орасида кузатилади [1,2,4,9,10,20]. 

ЖССТ экспертларининг фикрлари бўйича темир танқислик камқонлик касаллигининг 

(ТТКК) ривожланишидаги энг асосий хавф омили бўлиб, нотўғри ѐки мувозанатлашмаган 

овқатланиш ҳисобланади [45,46,47,48].  

Сўнгги йилларда овқатланишнинг издан чиқиш тенденцияси қайд этилмоқда, бунда ҳайвон 

ѐғлари, рафинирланган овқатланиш маҳсулотларини истеъмолини ортиши, ҳайвон оқсиллари 

(тўлақонли), витаминлар, макро ва микроэлементлар, сабзавот ва мевалар истеъмолининг 

пасайиши кузатилмоқда. 

 Тадқиқотнинг мақсади. Темир таниқислик камқонлик касалигини ривожланишида 

овқатланишнинг ахамияти ва ўрнини таҳлил қилишдан иборат.   

Материал ва усуллар 

Ушбу  мушоҳодада Scopus, PubMed, Science Direct ва бошқа сайтларда қайд этилган, 

шунинггдек, маҳаллий ва хорижий мақолаларда қайт қилинган охирги ўн йилликдаги (2012 ва 

2022 йиллардаги) илмий манбаларда келтирилган овқатланиш ҳолати ва унинг бузилиши 

натижасида юзага келадиган ўзгаришлар мушоҳада қилинган. 

Натижа ва таҳлиллар 

Экологик вазиятни ѐмонлашиши организмга тушиши керак бўлмаган бирикмаларни овқат ва 

сув билан киришига олиб келди, чорвачилик маҳсулотларини ишлаб чиқаришда (гўшт, 

парранда гўшти, сут) анибиотикларни кенг кўламда қўлланилиши антибиотиклар таъсирига 

чидамли бўлган янги инфекцияларни пайдо бўлиши ва касалхона ичи инфекциялари сонини 

ортишига олиб келди. Буларнинг барчаси остеопороз, семизлик, аллергик касалликларни 

ривожланиш хавфини ортиши кўринишида инсонлар саломатлигида ўз аксини топади. Ортиқча 

тана вазни, артериал босимни ортиши, юрак ишемик касалликларини ривожланиш хавфи ва 

қандли диабет касаллигини ривожланишга шароит яратади. Шунингдек, витаминлар 

танқислиги ҳам организмга салбий таъсир кўрсатади. Демак, D витамин танқислиги 

гипертония, миокард инфарокти, инсульт ва қандли диабет, юракни димланиш танқислиги, 

томирларнинг периферик касалликлари, атеросклероз каби бир қатор юрак қон томир 

касалликларини ривожланишга шароит яратади [34,35,36,45,46]. 

В гуруҳ витаминларини етишмаслиги ланжлик, ҳолсизлик, таъсирчанлик, тез чарчаш, бош 

айланишига олиб келиши қатор муаллифларнинг ишларида қайт қилинган. 

 Пантотен кислота етишмаслиги (витамин В5) бўғинлардаги оғриқ, кўриш ўткирлигини 

пасайиши, хотирани ѐмонлашиши, соч тўкилиши, оѐқ-қўллардаги ноаниқ оғриқлар билан 

тавсифланади. Иммунитетнинг турли омилларини ишлаб чиқарилишини пасайиши ўткир 

респиратор ва ичак инфекциялари эпизодлари сонини ортиши, хавфли ўсма жараѐнлари 

ривожланиш хавфини юқори бўлишига олиб келади [13,14,15,16,17,23, 24,25,37]. Айниқса 

болалар организми ва ушбу давр овқатланиш тавсифидаги ўзгаришларнинг оқибатларига янада 

сезгирдир. Ундаги турли бузилишлар натижасида болалардаги жисмоний, ақлий ва руҳий 

ривожланиш ортда қолади, турли патологиялар юзага келади. 

Қатор муаллифларнинг ишларида ташкиллаштирилган болалар ва ўсмирлар 

муассасаларидаги кунлик рацион таркибида оқсил, ѐғ, карбонсув, минерал ва витаминларнинг 

етишмаслиги уларнинг организмида турли нуқсонлар ривожланишга шароит яратади [3, 

5,6,7,18,18,37,39,45, 46].  

Аҳолининг турли қатламлари орасида кунлик рациони таркибида гўшт ва гўшт 

маҳсулотлари, сут маҳсулотлари, балиқ ва балиқ маҳсулотлари, мева ва сабзовотлар миқдорини 

етишмаслиги, нон ва нон маҳсулотларининг ортиқча истеъмол қилиниши баҳоланган 

[3,5,6,7,32,33,39].  

Витаминлар билан таъминланишдаги танқисликлар болаларни юқумли ва токсик омиллар 

таъсирига сезгирлигини оширади, жисмоний ва ақлий иш қобилиятини пасайтиради. Соғайиш 

даврида (оғир жароҳатлар, куйиш, жарроҳлик амалиѐтлардан кейинги ҳолатлар) узайтиради, 

меъда–ичак тракти ва юқори нафас йўллари сурункали касалликларини кучайшига сабаб 

бўлади [14,45,46].  

Болалардаги темир танқислик белгилари турлича, яъни, темир танқислик камқонлигини 

ривожланиши, бош оғриши ва бош айланиши, диққатни бир жойга жамлаш ва хотирани 

пасайиши, ақлий ва жисмоний ривожланишни секинлашиши, ҳужайра ва гуморал иммунитетни 

пасайиши, умумий касалланишни ортиши, хавфли ўсма касалликларини ривожланиш хавфини 

юқори бўлиши кузатилди. Темир бош мия тузилмаларини шаклланишида иштирок этади, 

шунинг учун уни болалар ҳаѐтининг дастлабки икки йилидаги етишмаслиги ақлий 

ривожланишдаги бузилишлар, диққат қилмаслик синдроми билан биргаликда ўта юқори 

даражадаги қўзғалувчанлик ва ѐмон билиш фаолияти, психомотор ривожланишни ортда 

қолишига олиб келиши мумкин [10,11,12,19,37,38,40].  

Хорижий давлатлар яхши овқатланмаслик оқибатида темир танқислик камқонлик 

касллигининг ривожланиши кун сайин ортиб бормоқда. 

Канадалик муаллифларнинг ишларида кўрсатилдики, ҳатто энг паст даражадаги камқонлик 

(гемоглобин<100 г/л) болалардаги руҳий ва ҳаракат фаолиятини пасайиши қайтмас жараѐн 

бўлиши мумкин. Мазкур ҳолатни қайтмас эканлиги туфайли бирламчи профилактик скрининг 

ва даволашга нисбатан янада мос келувчи мақсад бўлиб ҳисобланади. Канадада абориген 

бўлмаган мактабгача ѐшдаги 4-5% болалар маҳаллий халқлар ва инуитлар болалари ва 

гўдакларига нисбатан тарқалганлиги 14%дан 24%гача бўлган темир танқислик камқонлигидан 

азият чекадилар. Бироқ, ривожланаѐтган мамлакатларда камқонликни тарқалиши юқори 

даражага етмоқда, баъзи мамлакатларда эса бир ѐшгача бўлган болалар орасида 50%дан ортади. 

Камқонлик оқибатларини яхши ҳужжатлаштирилганлиги сабабли темир танқислиги 

камқонлигини олдини олиш ва даволаш тўғрисида парваришларни амалга оширувчи шахслар 

орасида тарғибот ишлари ҳамда стратегияни ишлаб чиқиш заруриати ҳозирги кунгача 

мавжуддир [30,31,32,33,37,38,40].  

ТТККнинг бошқа омиллари орасида камроқ даражада бўлсада аммо турли локализациядаги 

қон кетиш оқибатлари юзага келади, у сурункали постгеморрагик камқонлик, санитар 

маданияти паст бўлган мамлакатларда гижжа  сабаб бўлиши қайт қилинган.  

Муаллифлар М.Х. Салиева, М.М.Мирзаева, Х.М.Сапиохуновалар (2020) Андижон 

шаҳридаги 50 нафар болаларда камқонликни аниқлаш борасида олииб борган анкета-

сўровномалар натижаларида билимларни етишмаслиги, камқонлик сабаблари, ривожланишига 

озиқ-овқат маҳсулотларининг таъсири, айниқса темирга бой бўлмаган маҳсулотлар 

жамланмаси, боланинг саломатлиги ва ривожланишига таъсири баҳоланган [8, 9, 10,12,38,39].  

Муаллифлар томонидан аниқландики, болаларда энг кўп (90% ҳолатларда) темир танқислик 

камқонлиги аниқланган бўлиб, 60%гача бўлган кўп ҳомилали ҳомиладорликдан туғилган 

болалар ва бир ѐшли гўдаклар ҳам шунингдек, темир етишмаслигидан азият чекканлиги 

баҳоланган. Сўровнома маълумотларини таҳлили асосида оналарни ТТКК масалалари бўйича 

етарли даражада билимга эга бўлмаслиги аниқланди [8, 9, 10,12, 27,29, 39]. 

Темир танқислик камқонлиги билан туғилган болаларнинг оналардаги билимни 

етишмаслиги қуйидаги белгилар, камқонликнинг сабаблари, камқонликни ривожланишига 

озиқ-овқат маҳсулотларининг таъсири, айниқса темирга бой бўлган озиқ-овқат маҳсулотларини 

танлаб олиш, камқонлик масалалари бўйича ота-оналарнинг билимини етишмаслигини 

бартараф этиш бўйича соғлом турмуш тарзинии етишмаслиги, шунингдек мос бўлган соғлом 

овқатланишни тарғиб қилишни ўтказиш зарурлигини тақазо этади [8,9, 21,22,26,39]. 

Болалар ва ўсмирлардаги темир танқислик камқонлигини ривожланишидаги хавф омиллари 

орасида мувозанатлашмаган овқатланиш оқибатидаги алиментар темир танқислиги юқори 

ўринларни эгаллайди. Эрта ѐшда касаллик асаб тизими ва бош миядаги ўзгаришлар билан 

шаклланишига олиб келиши мумкин. Ўсмирларда темир танқислигини намоѐн бўлиши 

ҳолсизлик, тез чарчаш, хотирани ѐмонлашиши ва бошқаларга олиб келади.  

Шунингдек, тартибсиз овқатланиш омили витамин В12 танқислиги, фолат кислота 

танқислиги ва бошқа камқонликларни қўзғатади. Организмда витамин В12 ва фолат танқислиги, 

гарчи камқонликни энг кўп учрайдиган сабаби бўлиб сўрилишни бузилиши ва туғма 

касалликлар бўлсада, умумий ҳолсизлик, бош айланиши, ҳансираш, юракни уриб кетиши ва 

бошқа симптомларни чақиради. 

Болалик даврида овқатланишдаги етишмовчиликлар, энергия ва озуқавий моддаларга бўлган 

талаб етарли даражада юқори бўлгани учун жуда салбий тасир этади. Етарли бўлмаган 

овқатланиш организмни тана тузилишидаги ўзгаришлар ва тана вазнининг пасайишига олиб 

келувчи озуқавий моддаларни тушиши ва сарфланишини ўзаро мос келмаслиги билан боғлиқ 

бўлган патологик ҳолат тушунилади. Кунлик рацион тарикбидаги етишмовчиликлар ташқи 

омиллари орасида жуда кўп сабаблардан ташқари умуман сифатсиз овқатланиш ҳам қайд 

этилади [21, 23,26,27,29,38,39,45,46].  

Ferrara M., Coppola L., Coppola A.L. Capozziларнинг берган маълумотларига кўра, темир 

танқислик камқонлик  касаллигининг  қатор сабабларини ажратилган бўлиб, уларга темирни 

етарли даражада қабул қилмаслик ҳаѐтининг биринчи ойларидан то ўсмирлик ѐшигача бўлган 

59 субъектларда ID ѐки темир танқислик камқонлиги (IDA) нинг сабаби бўлди. Кичик ѐшдаги 

37 нафар болаларда сигир сутини қабул қилолмаслик билан боғлиқ бўлган қон йўқотишларда 

ID ѐки IDAнинг сабаби бўлди [32]. 

Меккел дивертикули (MD) (6), эзофагит - рефлюкси (RE) (10), ацетилсалицил кислота каби 

баъзи дори воситалари [11] ID ѐки IDAли болалар ва ўсмирларда қон кетишини юзага 

келтиради. ID ѐки IDAли пубертант ѐшидаги аѐлларда [16] полименорея кузатилди. 

Мальасорбцияни ўзига хосликларини белгиловчи, темир билан даволашга ҳеч қандай реакция 

қилмайдиган, кенг ѐш диапазонидаги беморларда коэлин касаллиги (CD) [37], Helicobacter 

pylori (HPI) инфекцияси [39], HPI ва CDларнинг биргаликдаги ассоциацияси  [8], энтеромонас 

инфекцияси  [15], ID ѐки IDA нинг сабаби бўлиб ҳисобланади.  

Целиакия генетик мойил бўлган субъектларда парҳезли глютинни ҳазм қилолмаслик билан 

тавсифланувчи аутоиммун бузилишдир. Темир танқислик камқонлиги (IDA) КДда кенг 

тарқалган белги бўлиб ҳисобланиб, целиакияли тахминан 40% беморларда ягона анамалия 

бўлади [44].   

Олимлар ҳанузгача шу саволга жавоб тополмайдиларки, нима учун ворсинкали атрофияни 

меъѐрлашиши ва пухта глютеинсиз парҳезга қарамасдан (GFD), целиакияли баъзи беморлар 

IDA билан чамбарчас боғлиқдирлар. Бундан ташқари баъзи целиакияли беморлар шиллиқ 

қаватни битиб кетганлигига қарамасдан темирни оғиз орқали қабул қилолмайди ва шундай 

қилиб уларга темирни даврий равишда томир ичига юбориш талаб этилади. Маршнинг ўз 

таснифида яллиғланиш ва витаминли атрафия даражасини баҳолайди, аммо эритроцитлардаги 

молекуляр ва ультратузилмавий ўзгаришларнинг персистенциясини баҳоламайди. Охиргиси 

GFD қабул қилингандан кейинги ремиссия ҳолатидаги CD да аниқланди ва IDA ҳамда темирни 

ютилишини турғун пасайишига жавобгар бўлиши мумкин. Ҳатто глютеинга бўлган 

целиакиясиз сезгирликда ҳам камқонлик 18,5-22% беморларда мавжуд бўлади ва бу эҳтимол 

ичак микроворсинкаларидаги ультратузилмалар ва молекуляр ўзгаришлар билан боғлиқ 

бўлади.  

Камқонлик касаллиги ва бошқа функционал бузилишларда болаларнинг овқатланиш 

тузилмасидаги асосий ўзгаришлар юқори энергетик қийматга эга бўлган озиқ-овқат 

маҳсулотларини (шакар ва ѐғлар миқдори юқори бўлган) ортиқча истеъмол қилиши, сут 

маҳсулотлари, сабзавот ва ҳўл мева, витамин ва минерал моддаларни етарли даражада 

истеъмол қилмаслиги билан намоѐн бўлади. Зарурий озуқавий моддаларни тушишидаги 

мувозанатни бузилиши овқатланиш билан боғлиқ бўлган касалликлар сонини ортишига олиб 

келди.  

Ортиқча овқатланиш – истеъмол моддаларини ўрнатилган кунлик меъѐридан ортиқ бўлган, 

шунингдек мактабгача ва мактаб ѐшидаги болаларни овқатланишида липид, углевод ва тузни 

юқори миқдорда сақланганлиги озиқ-овқат маҳсулотларидан фойдаланиш билан амалга 

ошириладиган овқатланиш бўлиб, у жиддий муаммолардан бири бўлиб ҳисобланади.  

Тиббий муассасалар томонидан эътиборнинг камлиги, болалар жамоаси саломатлиги 

мониторингини қониқарсиз ҳолати, болалар овқатланишини ташкил этишга ѐндошувлар ва 

замонавий усулларни мавжуд эмаслиги ѐки жуда бўшлиги, соғлом овқатланиш кўникмаларини 

асослари ва уларга ўқитишни тарғиб қилиш, тиббиѐт ходимлари томонидан консультатив ѐрдам 

кўрсатишда таълим муассасаларини алоҳида устунлиги бўлиб ҳисобланади, шунингдек болалар 

саломатлигига салбий таъсир кўрсатади.  

Муаллифлар Savva S.C, Kafatos A. (2014) олиб борган тадқиқотларнинг мақсади болалар ва 

ўсмирларни овқатланиши учун мисолларни тақдим этиш бўлиб ҳисобланади, у тавсия этилган 

талабдан кўпроқ қизил гўшт истеъмолисиз темирга бўлган ѐшга боғлиқ талабни қондириш учун 

етарли бўлиши мумкин, у ойда бир ѐки икки мартани ташкил этади. Яқинда берилган тавсиялар 

темир танқислигини олдини олиш учун болаларда ҳам, гўдакларда ҳам қизил гўштга бўлган 

талабни таҳминан кўзда тутади. Бироқ қизил ва қайта ишланган гўштни тез-тез истеъмол 

қилиш саратон, юрак қон томир касалликлари ва диабет ривожланишининг юқори ҳаавфи 

билан боғлиқ бўлиши мумкин. Шунингдек, маълумотлар шундан гувоҳлик берадики, ҳатто 

вегетариан парҳезларда ѐки қизил ѐки оқ гўштни унча кўп бўлмаган миқдорда истеъмол қилиш 

билан боғлиқ парҳезлар ҳам темир статусига салбий таъсир кўрсатмаслиги лозим. Шарқий 

Проваслав Христиан Черковининг парҳезли тавсиялари, даврий вегетариан парҳезининг 

турларидан бири бўлиб, у темир танқислигини олдини олиш ва темирни ортиқча истеъмол 

қилишни бартараф этиш учун жуда фойдали бўлди [41].  

Австралиялик олимлар (Atkins L.A., McNaughton S.A., Campbell K.J. 2016) ларнинг 

таъкидлашича темир танқислиги бутун жаҳондаги озуқавий моддалар танқислигининг энг кенг 

тарқалган тури бўлиб, кичик ѐшдаги болалар алоҳида хавфли омил ҳисобланади. Профилактик 

озуқавий стратегия темир истеъмолининг пастлиги билан боғлиқ бўлган омиллар ва темир 

манбалари, жорий талаблар тўғрисидаги билимларни талаб этишига қарамасдан, 2 ѐшгача 

бўлган австралиялик болаларнинг саломатлиги борасидаги маълумотлар жуда кам. Ушбу 

тадқиқотнинг мақсади австралиялик болалар ва гўдаклар учун темирнинг озуқавий манбалари 

ва истеъмолини аниқлаш ҳамда темир истеъмоли билан боғлиқ бўлган ноозуқавий омилларни 

аниқлашдан иборатдир. Болаларнинг овқатланиши, фаоллиги ва ҳолатини синовдан ўтказиш 

Мельбурн дастурининг парҳез, антропометрик ва ижтимоий-демографик маълумотлари 485 

нафар гўдаклар (ўртача ѐши: 9,1 (sd 1,2)  ойлик) ва 423 нафар болалар  (ўртача ѐши: 19,6 (sd 2,6) 

ойлик) ва уларнинг оналарини кўрсаткичлари таҳлил қилинди. Парҳезли талаб кетма-кет 

бўлмаган 3 кун давомида 24 соатлик таҳлиллар ѐрдамида баҳоланди. Темирнинг етарли 

бўлмаган истеъмолини тарқалиши тўлиқ эҳтимоллик билан ѐндошувни қўллаш орқали 

баҳоланди. Потенциал ноозуқавий предикторлар (жинс, кўкрак сути билан боқиш статуси, 

қаттиқ овқатга ўтказиш ѐши, онасининг ѐши ва маълумоти, онасининг бандлилик статуси ва 

онасини туғилган давлати) ва темирнинг истеъмоли ўртасидаги алоқа чизиқли регрессиядан 

фойдаланиш билан баҳоланди. Темирнинг ўртача истеъмоли гўдаклар учун 9,1 (sd 4,3) мг/д ва 

болалар учун 6,6 (sd 2,4) мг/д ни ташкил этди [31]. 

Бизнинг тадқиқотларимиз кўрсатдики, 32,6% гўдак ва 18,6% болалар темирни етарли 

бўлмаган истеъмолига эга бўлиб, темирнинг асосий озуқавий манбаси темир билан бойитилган 

болалар аралашмаси ва гўдаклар ҳамда болалар учун мос ҳолда мўлжалланган бошоқли 

ўсимликлар ҳисобланади. Болани кўкрак сути билан озиқлантириш, 6 ойлик ѐки ундан катта 

болани қуюқ овқатга ўргатиш болаларда темир истеъмоли билан салбий алоқада бўлишини 

таъминласа, ушбу маълумотлар австралиялик болаларни темир истеъмоли даражасини 

яхшилаш учун озиқ-овқат маҳсулотлари асосида тадбирлар ўтказишга сабаб бўлиши мумкин.  

Scott J.A., Gee G., Devenish G., Ha D., Do L. (2019) маълумотларига кўра бола ҳаѐтининг 

дастлабки икки йилида ўсиш ва ривожланиш жадал кечувчи давр бўлиб, асосий озуқавий 

моддалар, жумладан, темирни етишмаслиги ҳаракат ва когнитив қобилиятига узоқ муддат 

таъсир этиши мумкин. Ушбу кесишган тадқиқотларнинг мақсади темир истеъмоли 

детерминантини аниқлаш ва оғиз бўшлиғи саломатлигига таъсир этувчи (SMILE), гўдаклар ва 

оналардаги ҳаѐт ҳодисаларини аделанда, текширишларда иштирок этувчи 828 бола (ўртача ѐши 

13,1 ойлик) когортида темир манбалари ва уларни истеъмоли аниқланди. Тахминан 12 

ойлигида овқатланиши борасида 2 кунлик ѐки 24 соатлик таҳлиллардан фойдаланиш билан 

парҳезли истеъмолнинг кетма-кет бўлмаган 3 кунлик маълумотлари тўпланди [42].  

Кўп сонли манбалар усули темирнинг одатий истеъмолини баҳолаш учун озуқа 

моддаларини кунлик ва 24 соатлик таҳлил маълумотларини бирлаштириш, баѐн этувчи 

статистика эса темир манбалари тўғрисидаги хабарномалар учун қўлланилди. Чизиқли 

регрессия парҳезсиз детерминантлар (онасининг ѐши, маълумотли, туғилган давлати, ТОИ, 

ижтимоий-иқтисодий ҳолати, паритет, боланинг жинси) ва 12 ойда сут билан бирламчи боқиш 

усуллари ҳамда темир истеъмоли ўртасидаги алоқани аниқлаш учун фойдаланилади. 

Темирнинг ўртача истеъмоли 7,0 (95% ИИ 6,7⁻7,2) мг/кунни ташкил этди,  18,2% болалар 

ўртача истеъмол ҳисобидан паст 4 мг/кун бўлган. 

Темирнинг асосий манбаси бўлиб, бўтқалар ва болалар ҳамда гўдаклар учун мўлжалланган 

аралашмалар бўлди. Сут билан боқиш усули ва паритет темир истеъмоли билан сезиларли 

даражада боғлиқ бўлди. Асосий сутли овқат сифатида ака ва опалари бўлган болалар ҳамда 

кўкрак сути қабул қилган, сутли аралашма қабул қилган болаларга қараганда мос ҳолда 

нисбатан кам темир истеъмолига эҳтиѐж сездилар.  

Гўдакларни овқатлантириш Австралиялик бошқарув тамойиллари гўшт ва гўштли 

альтернативлар каби темирга бой бўлган қўшимча овқатларни муҳимлигини тарғиб этади. 

Аммо шунга қарамасдан, ушбу гуруҳ маҳсулотларини кам истеъмол қилиш таҳмин қиладики, 

ота-оналар мазкур мақсадларнинг муҳимлиги тан олмайдилар ѐки болалар истеъмол қилиши 

керак бўлган аниқ маҳсулотларни билмайдилар.  

Akalu Y., Yeshaw Y., Tesema G.A. (2021) берган маълумотларга мос ҳолда камқонлик 

Африка ва Сахаранинг (SSA) жанубидаги давлатларда болалар учун жамоат соғлиғини 

сақлашнинг жиддий муаммосилигича қолмоқда. Темирга бой бўлган маҳсулотлар истеъмоли 

камқонлик статусида маълум таъсирга эга. Бундан келиб чиқадики, бу тадқиқотлар SSAдаги 6-

23 ойлик болаларда темирга бой бўлган маҳсулотларни яхши истеъмоли ва улар билан боғлиқ 

бўлган омилларни тарқалишини аниқлашга қаратилган. SSAнинг ўттиз бешта давлатлари 

бўйича демографик ва тиббий текшириш маълумотларининг охирги жамланмаларидан 

фойдаланилди. Маълумотлар 16,0 версиясидаги STATA/MPдан статистик таҳлил маълумотлари 

солиштирилгандан кейин ўтказилди. Хатоликларни ишончли дисперсияси қўллаш орқали 

умумлаштирилган чизиқли аралаш модел темирга бой бўлган овқатни яхши истеъмоли билан 

боғлиқ бўлган омилларни аниқлаш учун фойдаланилди. Алмашинувлар ассоциацияси Р-

белгиси ≤0,05 га тенг бўлганда эълон қилинди, ҳар бир алмашинув учун эса коррекцияланган 

тарқалганлик коэффициенти (aPR) ўзининг 95% ишончлилик интервали (CI) билан ҳисобланди. 

6-23 ойлик ѐшдаги 77001 болаларнинг умумий солиштирилган намуналари киритилди. Темирга

бой бўлган маҳсулотларнинг истеъмолини тарқалганлиги 42,1% (95%ИИ:41,78-42,48). 12-17

ѐшдаги болалар (тарқалганликни коррекциялашган коэффициенти (aPR)=1,96,95%ИИ:1,89-

2,04) ва 18-23 ойлик (aPR=2,05,95%ИИ:1,97-2,14), улар ичак паразитлари учун дори қабул

қилганлар (aPR=1,30, 95% ИИ:1,26-1,34), 2 ой давомида туғруқдан кейинги текширишлар билан

(aPR = 1,09, 95% ИИ: 1,06-1,13), АНК 1-3 га тенг ташриф буюрган аѐллардан туғилган болалар

(aPR=1,31,95%ИИ:1,24-1,37) ва ≥4 (aPR=1,41,95% ИИ:1,34-1,48) темирга бой бўлган

маҳсулотларни яхши истеъмолини янада юқори даражада тарқалишига эга бўлди. Бундан

ташқари, темирга бой бўлган маҳсулотлар истеъмолини тарқалганлиги қуйидаги гуруҳ

болалари орасида юқори бўлди: фаровонлик индекси юқори (aPR=1,36,95% ИИ:1,30-1,42) ва

ўрта (aPR=1,1495%ИИ:1,09-1,19) шунингдек, оммавий ахборот воситалари таъсирида бўлган

оналар (aPR=1,26,95%ИИ:1,22-1,31) нинг болалари ўртасида аниқланди.

Муаллифлар таъкидлайдики, SSA давлатларида 6-23 ойлик ѐшдаги болалар орасида темирга 

бой бўлган маҳсулотларни яхши истеъмол қилишни тарқалганлиги паст кўрсаткичларга эга. 

Болалик, оилавий ва жамоа билан боғлиқ омиллар темирга бой бўлган маҳсулотлар истеъмоли 

билан сезиларли даражада боғланган. Ўсиш ва ривожланишнинг ушбу критик босқичида 

темирга бой бўлган маҳсулотларни истеъмол қилишни ошириш стратегияси SSA учун ишлаб 

чиқилиши лозим [28].  

Goyal A., Zheng Y., Albenberg L.G. 2020 берган маълумотларга кўра камқонлик ичакларни 

яллиғланиш касалликларини (ИЯК) энг кенг тарқалган ичакдан ташқари кўринишларидан бири 

бўлиб ҳисобланади. Бу ҳеч қандай симптомларсиз кечиши ѐки таъсирчанлик, бош оғриғи, 

чарчоқ, бош айланиши ва анорексия каби симптомлар билан боғлиқ бўлиши мумкин. 

ИЯК беморларида камқонлик  этиологияси кўпинча кўп омилли бўлиб ҳисобланиб, темир ва 

витаминлар танқислиги, яллиғланиш ва сурункали касалликлар, гемолиз ѐки дориларнинг 

миелин-супрессив таъсири каби ҳолатларни ўз ичига олади. Ушбу беморларда камқонлик ва 

темир танқислиги уларни айѐрона бошланганлиги сабабли, стандарт скрининг амалиѐтини 

мавжуд эмаслиги туфайли етарли даражада баҳоланмаслиги мумкин ва эҳтимол бу ИЯКни 

даволашда ҳам камқонликка етарли даражада эътибор берилмаслиги билан боғлиқ бўлади. 

Амалиѐтчи шифокорлар дориларнинг ҳаммабоп бўлмаслиги ва қиймати, ножўя таъсирлари 

олдидаги қўрқув сабабли томир орқали юборишдан етарли даражада фойдаланмаган ҳолда, 

оғиз орқали қабул қилишни кўтаролмаганлиги учун иккиланишлари мумкин. Сўнгги 

йиллардаги бир қатор нашрлар томир ичига юбориладиган турли дориларни хавфсизлиги ва 

самарадорлигини ҳужжатлаштирди. Мазкур мақолада ИЯКли болаларда ташхислаш, 

этиопатогенез, беморларни баҳолаш, скрининг баѐнномаси ва эрта аниқлаш учун беморлар 

мониторинги, даволашга бўлган жавоб, темир билан парентрал даволаш киритилган терапия ва 

сурункали касалликларда камқонликни даволашга янгича ѐндошувлар бмлан камқонликни 

даволаш кўриб чиқилган [33]. 

Мазкур ҳисобот жорий адабиѐтларнинг кенг мушоҳадасидан кейин педиатриядаги ИЯКка 

(ИЯК камқонлик бўйича ишчи гуруҳ) ихтисослаштирилган, болалар гемотология, 

доришунослар, диетолог билан ҳамкорликдаги гастроэнтерология, гепатология ва овқатланиш 

Шимолий Америка болалар жамияти (NASPGHAN), IBO қўмитасида фаолият олиб борувчи 

болалар гастроэнтрологларининг гуруҳи томонидан тузилган бўлиб, бунда ИЯКли болаларда 

камқонликни етарли бўлмаган ташхислаш тўғрисидаги хабардорликни ошириш ва мазкур 

популяция скрининг, тест ўтказиш ва даволаш бўйича тавсиялар бериш ҳисобланади.  

Таъкидлаш жоизки охирги ўн йилликда олиб борилган таҳлиллар натижасида 

таъкидлашимиз жоизки,  гўдаклар, мактабгача таълим ѐшидаги болалар, мактаб ѐшидаги 

болалар ва ўсмирлар, кейинчалик аҳолининг тули қатламлари орасида қайт қилинган 

камқонлик  касаллигини олдини олишда энг авваллом бор кунлик энергия сарфи, ҳар бир 

инсоннинг бажараѐтган  иш фаолиятини, уларнинг саломатлик ҳолатини билиш билан 

биргаликда оналарнинг саломатлик ҳолати ва даврий овқатланиши, ҳомиланиинг 

ривожланишига салбий таъсири, уларнинг соғлом овқатланишига боғлиқдир. 

Қатор муаллифларнинг олиб борган тадқиқотларида аниқланган овқатланишдаги 

камчиликлар болалар нутрициологи ва педиатрларнинг тавсияларига мос холда ишлаб 

чиқилган, озиқ-овқат ишлаб чиқариш корхоналарида яратилган болалар овқатларининг 

сифатли маҳсулотларини истеъмол қилиш ва уларнинг овқатланишни коррекция қилишни 

тавсия қилади. 

